
Mál nr.  209/2015 

M 
og 

vátryggingafélagið V v/ ábyrgðartryggingarliðs húseigendatryggingar. 

Kona slasaðist er hún féll í hálku á plani við sjálfsafreiðslubensínstöð. 

Gögn. 
1. Málskot, móttekið 1.6.2015, ásamt fylgigögnum. 
2. Bréf V, dags. 15.6.2015, ásamt fylgigögnum. 

Málsatvik. 
Samkvæmt tilkynningu um slys til Sjúkratrygginga Íslands, dags. 19. mars 2013, var M hinn 4. mars 
2015 kl. 7.25 að morgni á leið til vinnu í bifreið ásamt manni sínum.  Þau ákváðu að kaupa eldsneyti 
á bifreiðina á sjálfsafgreiðslubensínstöð A að B í Reykjavík.  Á meðan maður hennar dældi eldsneyti 
á bifreiðina kvaðst M hafa stokkið í hraðbanka við verslunarbyggingu á B.  Á leið til baka hafi hún 
runnið í hálku á plani A með þeim afleiðingum að hún brotnaði á vinstri fæti. 

M hefur krafist bóta úr ábyrgðartryggingarlið húseigendatryggingar D, eiganda B, hjá V.  V hefur 
hafnað bótaskyldu. 

Álit. 
Samkvæmt fyrirliggjandi gögnum má ráða að eitthvert frost hafi verið í efri byggðum Reykjavíkur um 
það leyti sem slysið varð og um nóttina.  Á fyrirliggjandi ljósmyndum af slysstað má sjá vatnspoll 
fast við umferðareyju ekki langt frá bensíndælum A.  Að öðru leyti virðist svæðið vera þurrt.  Engin 
haldbær gögn liggja fyrir í málinu um það hvernig aðstæðum var háttað á svæðinu þegar slysið bar að 
höndum.  Ekki verður heldur séð nákvæmlega hvar á svæðinu slysið varð, en það varð snemma 
morguns.  Þá er ekkert í gögnum málsins sem gefur til kynna eða færð fyrir því haldbær rök að það 
hafi verið á valdi D að gera einhverjar ráðstafanir sem hefðu getað komið í veg fyrir slysið.  Verður 
því að telja ósannað að það verði rakið til atvika sem D ber ábyrgð á.  M á því ekki rétt á bótum úr 
ábyrgðartryggingarlið húseigendatryggingar D hjá V. 

Niðurstaða. 
M á ekki rétt á bótum úr ábyrgðartryggingarlið húseigendatryggingar D hjá V. 

 

Reykjavík,  30. ágúst 2015. 
 

Þóra Hallgrímsdóttir lögfr. 
 
 Valgeir Pálsson hrl. Jón Magnússon hrl. 


